
Mahamrityunjayadhyanam

மஹாம்ரு’த்யுஞ்ஜயத்⁴யாநம்

ஹஸ்தாம்போ⁴ஜ-யுக³ஸ்த²-கும்ப⁴யுக³ளாது³த்³த்⁴ரு’த்ய தோயம் ஶிர:
ஸிஞ்சந்தம் கரயோர்யுகே³ந த³த⁴தம் ஸ்வாங்கே ஸகும்பௌ⁴ கரௌ ।

அக்ஷ-ஸ்ரக்³-ம்ரு’க³ஹஸ்தமம்பு³ஜக³தம் மூர்த்³த⁴ஸ்த²சந்த்³ரம் ஸ்ரவத்
பீயூஷோऽத்ர தநும் ப⁴ஜே ஸ-கி³ரிஜம் ம்ரு’த்யுஞ்ஜயம் த்ர்யம்ப³கம் ॥ 1॥

சந்த்³ரோத்³பா⁴ஸித-மூர்த்³த⁴ஜம் ஸுரபதிம் பீயூஷபாத்ரம் வஹத்³
ஹஸ்தாப்³ஜேந த³த⁴த் ஸுதி³வ்யமமலம் ஹாஸ்யாயபங்கேருஹம் ।

ஸூர்யேந்த்³வக்³நி-விலோசநம் கரதலே பாஶாக்ஷஸூத்ராங்குஶா-
ம்போ⁴ஜம் பி³ப்⁴ரதமக்ஷயம் பஶுபதிம் ம்ரு’த்யுஞ்ஜயம் ஸம்ஸ்மரே ॥ 2॥

ஸ்மர்த்தவ்யாகி²லலோகவர்தி ஸததம் யஜ்ஜங்க³மஸ்தா²வரம்
வ்யாப்தம் யேந ச யத்ப்ரபஞ்சவிஹிதம் முக்திஶ்ச யத் ஸித்³த்⁴யதி ।

யத்³வா ஸ்யாத் ப்ரணவத்ரிபே⁴த³க³ஹநம் ஶ்ருத்வா ச யத்³ கீ³யதே
தத்³வஸ்துஸ்தி²தி-ஸித்³த⁴யேऽஸ்து வரத³ம் ஜ்யோதிஸ்த்ரயோத்த²ம் மஹ:॥ 3॥

ௐ த்ர்யம்ப³கம் யஜாமஹே ஸுக³ந்தி⁴ம் புஷ்டிவர்த⁴நம் ।
உர்வாருகமிவ ப³ந்த⁴நாந் ம்ரு’த்யோர்முக்ஷீய மாऽம்ரு’தாத் ॥ 4॥
த்⁴யாயேந்நித்யம் மஹேஶம் ரஜதகி³ரிநிப⁴ம் சாருசந்த்³ராவதம்ஸம்

ரத்நாகல்போஜ்ஜ்வலாஙக³ம் பரஶும்ரு’க³வராபீ⁴திஹஸ்தம் ப்ரஸந்நம் ।
பத்³மாஸீநம் ஸமந்தாத் ஸ்துதமமரக³ணைர்வ்யாக்⁴ரக்ரு’த்தி வஸாநம்

விஶ்வாத்³யம் விஶ்வபீ³ஜம் நிகி²லப⁴யஹரம் பஞ்சவக்த்ரம் த்ரிநேத்ரம் ॥ 5॥
இதி மஹாம்ரு’த்யுஞ்ஜயத்⁴யாநம் ஸமாப்தம் ।

